
МУШТУЛУХ

Энвер Набиев – Россиядин Игит

Суварин мярекатда иштиракна

Россиядин Федерациядин 
Президент Владимир Пу-
тинан Указдалди майор 

Энвер Набиеваз Украинада махсус 
военный серенжем кьиле тухуз-
вай вахтунда аскервилин буржи 
тамамарунин карда къалурнавай 
жуьрэтлувиляй, викIегьвиляй ва 
гьакъисагъвиляй РФ-дин виниз 
тир государстводин награда – 
Россиядин Игитвилин тIвар ган-
ва. Алай йисан 17-сентябрдиз, 
Каспийскдин 75 йисан шадвилин 
серенжемрин сергьятра аваз, 
шегьердин кьилин майдандал 
Дагъустандин Кьил Сергей Ме-
ликова Энвер Набиеваз уьлкведин 
виниз тир тIвар гун мубаракна ва 
адав рикIел аламукьдай пишкеш 
вахкана. 

«За адаз ва адахъ галаз санал 
чи хейлин гадайриз – каспий-
сквийриз, чпи Украинада махсус 
военный серенжемда активвилел-
ди иштиракзавай, чи умуми кIвал 
тир Россиядин милли итижар 
хуьнин рекьяй чпин аскервилин 
буржи жуьрэтлудаказ тамамарза-
вай чи республикадин шегьеррин 
ва хуьрерин агьалийриз чухсагъул 
лугьузва. Каспийскди ва вири 
Дагъустанди гъалибвал патал гзаф 
крар ийизва. Абуру дяведикай 
катнавайбур патал тоннралди гу-
манитарный куьмек рекье тунва. 
Гзаф кьадар инсанри Донбассдин 
агьалийрин куьмекдин гьакъин-
дай тIалабуниз жаваб ганва. Чпи 
лайихлу инсан тербияламишай чи 
игитдин диде-бубадиз, уьмуьрдин 
рекье вичин тереф хвейи мукьва-

кьилийриз къе чухсагъулвилин 
лап чими гафар лугьуз кIанзава», – 
къейдна вичин рахунрин вахтунда 
Сергей Меликова.

Игитдин гьакъиндай 
куьруь малумат

Каспийск шегьердин агьали 
тир Энвер Набиеван 34 йис я. 
Адан асул-бине Ахцегь райондин 
кьакьан дагъдин Чеперин хуьряй 
я. Энвер Набиев РагъэкъечIдай 
патан военный округдин 36-обще-
войсковой армиядин 5-кьилдин 
гвардейский танкарин бригададин 
танкарин батальондин ротадин ко-
мандир я. Адан аскервилин къул-
лугъдин умуми стаж 15,5 йисалай 
алатнава. 2010-йисуз Э.Набиева 
Къазандин высший танковый ко-
мандный училище куьтягьна. Ам 
а вахтунда «Россиядин Федераци-
ядин Яракьлу Къуватрин Жукован 
орден авай общевойсковой акаде-
мия» тIвар алай Пияда кьушунрин 

Военный кIелунринни илимдин 
центрдин филиал тир. Майор-
вилин чин 2022-йисан мартдиз 
ганва. Э.Набиевахъ «Аскервилин 
къуллугъда тафаватлувиляй» 3-де-
режадин медаль ава (2018-йис).

Къейдин, кIвенкIве сенгердал 
хьайи Энвер Набиева махсус воен-
ный серенжем кьиле тухуз эгечIай 
лап гьа сифте йикъарилай Россия-
дин Игитвилиз кутугай пуд игит-
вал къалурна. Ада Бердянск ше-
гьердай агалкьунралди экъечIай 
колоннадиз пешекарвилелди ру-
ководство гана. Идалай кьулухъ, 
саки 50 неонацист есирда кьадай 
мумкинвал хьана. Маса дуьшуьш-
да гьужумдин операция тухуз-
вайла ада и серенжемдин план 
туькIуьрна. Нетижада 60 касди 
рей гана. Пуд лагьай игитвал ий-
извай вахтунда майор Э.Набиева 
элкъуьрна кьунвай душмандин 
гьалкъадай разведкадин тамам де-
сте акъудна. Женгинин вахтунда 
неонацистрин цIай гузвай 4 чка, 
3 БМП ва 2 танк тергна. Идани 
душман кьулухъ чIугуниз мажбур-
на. Гьа и вахтунда разведдестедин 
аскерар хатасуз чкадиз ахкъуддай 
мумкинвал хьана. 

Энвер Набиеван игитвал ва 
викIегьвал малум тахьана амукь-
нач. Ам Россиядин Игитвилин 
кьакьан тварцIиз лайихлу хьанва! 
Гьайиф хьи, хирер тахьанани туш. 
Эхиримжи къизгъин женгина На-
биеван далудал осколкайри гзаф 
кьадар хирер авуна. Алай вахтун-
да ам сагъар хъийизва.    

Дагъустандин халкьарин садвилин Йикъаз талукь яз, 15-сентябрдиз Ахцегь райондин культура-
дин, жегьилрин политикадин ва туризмдин рекьяй Управленидин (МКУ «УКСМПиТ») коллективди 
Махачкъаладин кьилин майдандал республикадин мярекатра активвилелди иштиракна.

И мукьва Минскда азаддиз 
кьуршахар кьунай Александр 
Медведан призар патал тир чIехи 
турнир кьиле фена. Ана Дагъ-
устандин хкягъай командадик 
кваз иштиракай чи ватанэгьли 
Бегхан Мисриханова гьуьрметдин 
3-чка кьуна. Чна чи ватанэгьли, 
баркаллу пагьливан Бегханаз 
вичин нубатдин агалкьун рикIин 
сидкьидай мубаракзава, спортдин 
рекье ва уьмуьрда адаз мадни 
еке агалкьунар тIалабзава. Ви 
алакьунар, гьуьрметлу Бегхан, чи 
жегьилриз чешне жеридахъ чун 
инанмиш я.

«Ахцегь район» МР-дин кьил                                                 
О.М.АБДУЛКЕРИМОВ

Депутатрин райсобранидин
председатель А-К.Н.ПАЛЧАЕВ

Россиядин Игитвилин 
тIвар мубаракна

«Ахцегь район» МР-дин кьил 
Осман Абдулкеримова Ахцегь 
райондин Чеперин хуьруьн агьа-
ли Энвер Набиеваз Россиядин 
Игитвилин тIвар гун мубарак-
на: «Россиядин Федерациядин 

Игитвилин тIвар гунихъ галаз 
алакъалу яз, зи рикIин сидкьидай 
тир тебрикар кьабула! Къейд ийиз 
кIанзава хьи, Энвер Набиев халис 
ватанперес, аскервилин буржидиз 
вафалу офицер, халис пешекар 
я. Адаз Россиядин Игитвилин 
тIвар Украинада тухузвай махсус 
военный серенжемдин вахтунда 
вичин аскервилин буржи тамамар-
дайла къалурай жуьрэтлувиляй, 
кьегьалвиляй ва гьакъисагъвиляй 
ганва. Дуьшуьшдикай менфят 
къачуналди, заз Квехъ ва Куь 
хизандихъ уьмуьрда хъсанвилер, 
сагъламвал ва саламатвал хьунин 
келимаяр лугьуз кIанзава».

Важиблу 
месэлаяр веревирдна

РАЙАДМИНИСТРАЦИЯДА СОВЕЩАНИЕ   

Даш АЛИЕВ

20-сентябрдиз райондин ак-
тивдин нубатдин совещание, 
сифте гаф рахуналди ва йикъан 
месэлаяр раиж авуналди, депу-
татрин Ахцегь райондин Собра-
нидин председатель  Абдулкерим 
Палчаева ачухна ва кьиле тухвана. 

Налогар кIватIунин ва чилерни 
капитальный эцигунар актуали-
зироватунин (ОКС) месэладай 
малумат райадминистрациядин 
экономикадин отделдин началь-
ник Фатима Агьмедовади авуна.

 – Гъилевай йисан кIуьд вацран 
пландин нетижайрай районда эм-
менидай 105 % ва чилин налогдай 
88 % пулдин такьатар кIватIнава, 
налограй виликан буржарин са 
кьадар пул хкьунва. Алай вахтун-
да райондин идарайрал 609 агъзур 
манат страховой взносрин буржар 
алама.  Эхиримжи гьафтеда 24 
агъзур манат пул транспортдин 
налогрин буржар вагкана, – кьил-
ди къачуртIа лагьана ада.  

Йикъан 2-месэладай – РФ-
дин «Электронный бюджет» 
бюджетдин къурулушдин сад тир 
порталдал талукь тир малуматар 
эцигунин гьакъиндай РД-дин Гьу-
куматди 2020-йисан 25-июлдиз 

кьабулай 01-2-10956/22 – нумра-
дин тапшуругъ кьиле тухузвай 
гьал –  малумат райадминистра-
циядин финансрин Управлени-
дин руководителдин везифаяр 
вахтуналди тамамарзавайди тир 
Имамудин Исламова авуна. Ада 
СП-рин кьилериз «Электронный 
бюджет» тешкилунин истеми-
шунар лазим къайдада кьиле 
тухуниз, и карда бухгалтеррин 
кIвалахдал гуьзчивалуниз эверна. 

Совещанидал гьакI школайра 
аялрин хатасузвал хуьнин, аялар 
герек учебникрал таъминарунин, 
хуьрера яргъал йисаралди иш-
лемиш тийиз авай объектарни 
иесисуз хьанвай яшайишдин 
куьгьне кIвалер списатунин, яни 
кIвачихъай галудунин, обще-
ственный чкайра сангигиенадин 
истемишунрал амал авунин ва 
зирзибилар тухунай УЖКХ-дин 
идарадиз вахт-вахтунда комму-
нальный пулар гунин месэлаяр 
веревирдна. 

Эхирдай Абдулкерим Нажму-
диновича алатай совещанидин 
тапшуругъар кьиле тухузвай гьал 
ахтармишна, СП-рин кьилеризни 
идарайрин руководителриз чпин 
къуллугърин везифайрив жаваб-
дарвилелди эгечIуниз эверна. 

3. «Шарвили» 
эпосда кьуьл

Як гьялдай 
кархана жеда

«ЛЕЗГИНКА» НИН КЬУЬЛ Я?! Ввоз 
запрещен

РЕШЕНИЕ

  (Д.Ш.Шерифалиеван «Шарвили» эпос: цIийи 
риваятар ва делилар» ктабдай. Махачкъала, 

ООО, «Мавел», 2008.)

(Эвел 36-37-нумрайра)

  Гьа къадим вахтарилай инихъ 
малум тир халкьдин  макьам – кьуь-
лерикай («ЧIух», «Хар», «Хъарс», 
«Вацран эквер», «Яран цIаяр», 
«Кай шаламар», «Тек шаламар», 
«Айишатар», «кIерецдал кьуьл» 
(ина ихтилат «Къванцин хвех» 
тIвар алаз  КIелез хивин кукIвал 
хьайи тIуривийрин лап къадим 
къеледикай физва жеди), «Маргъа-
лар», «Шимедал кьуьл», «КIахарал 
кьуьл» (ихтилат Шарвилидин эхи-
римжи кьуьлуьникай физва), чубан-
рин кьуьл «Чумахъар», «Кавуднар») 
ва хейлин масабур инсанри Шарви-
ли пагьливандин тIварцIихъ галаз 
алакъалу ийизва. И макьамрал хка-
дардай кьуьлердайла, Шарвилидин 
кIвачер, далдамдин зарб ванцелай-
ни вилик акатиз, циф  хьиз аквадай.

КьатIузвайвал, гьар са кьуь-
луьниз вичин мана-метлеб, вич 
ишлемишуниз кутугай чка-мярекат 
ава.  Месела, «Чумахърин» мана 
ихьтинди я. Са гада чумахъ гваз 
чилел элкъвена чIугунвай цIарцIин 
юкьва жеда ва амайбуру чпин 
чумахъралди адан дабанар ягъиз 
алахъда. Вичин дабанар хуьн патал   

ахьтин дирибаш кьуьлна кIанзава 
хьи, герек  юкьвавайда вичел те-
пилмиш жезвайбурун чумахъар, 
жуван чумахъдалди ягъиз, гъиляй 
акъудин. Са кьисада лугьузвайвал, 
халкьдин суьруьяр гьамиша хъсан 
яйлахра хуьзвайвиляй, Шарвили-
дал пехил  чубанар сад хьана, ам 
жазаламишдай багьнадихъ къекъ-
вез, туькIуьрай кьуьл я. Абуру чпи 
теклифай и фендигар кьуьлуьнани 
халкьдиз эрзиман Шарвили гъа-
либ жеда ва адан чумахъ галукьай 
муькуь чубанар са шумуд юкъуз 
месе гьатда.

Шарвилидин эхиримжи 
кьуьл. Яран суварин гьай-гьуйдин 
йифиз Гъвейи кимин майдан-
дал цIун ялаврал элкъвез, хкада-
риз кьуьлдайла, «дустари» кIарас 
башмакьар алай Шарвилидин 
кIвачерик кIахар вегьеда. Дугъри 
я, цIудгъуьнна, алукьда пагьливан. 
Гьа и кар гуьзетзавай пехиларни 
хаинар, гапурар акъудна, гьар сад 
санихъай тепилмиш жеда  яракьсуз 
пагьливандал, адаз кьил хкаждай 
мумкинвал тагуз.  Адетдинди ту-
шир и женгина  Шарвили гъалиб 
жезватIани, дабандин дерин хи-
рерай  иви авахьзавай ам, гьайиф 
хьи,  къуватдай аватзава  ва, гьа и 
гьалда аваз, ада, жемятдихъ элкъ-
вена, вичин машгьур веси турдалай  

кьулухъ КIелез хев галайвал кьил 
баштан хъийизва.

Дарги мисалда лугьурвал, халис 
игитдин уьмуьр 25 йис я. Халкь-
дин сивин суьгьбетрай,  Шарвили  
вичин пехил, хаин «дустарин» 
къурбанд хьана, 27 йисан яшда-
ваз хайи халкьдивай къакъатна. 
Налугьумир, кьуьлдалди вилик 
адаз, чинебадаказ цик кутуна, 
агъу ганвай. Шарвилидин вафалу 
дустар тир ХцIуьула, ЧIиракьура, 
ЦIапIура, Къванзакьа пагьливан 
хата - баладикай хуьн патал алахъ-
унар ийизвайтIани, пагьливанди 
вичи саймазвална. Сандухда туна 
хвейитIани, кьадар-кьисметда 
кхьенвай кар кьилел къведа лугьу-
да.  Муькуь патахъай, халкьдин бей-
нида Шарвили пагьливан кьенвач, я 
адан мейит акур касни авач... 

Дугъри я, Шарвили вични вири 
месэлайрин гъавурда авай. Адавай 
уьлкведин пачагьвилин тахтуна 
амукьнайтIани жедай, амма ада 
вич и кар патал халкь тавунвайди 
яз гьиссзава. Хайи Ватан чапхунчи 
душманрикай азад  хъувунин дяве 
ва гьадахъ галаз санал вичин жен-
гинин кьегьалвилерни уьмуьрдин 
мана - метлеб кьилиз акъатнаваз 

гьисабзавай пагьливан вичиз адет-
динди тушир сугъул-четин гьалда 
гьатзава. Душманри къундармиш-
завай  фитнейрин  гьерекатри 
Шарвилидин къуччагъвилерив 
ацIай адетдин женгчи уьмуьр, 
адан рикI са жуьре аладар,  итижлу 
ийизвайтIани, гьелбетда, адан руьгь 
гьич тухарзавачир. Секин уьмуьр-
див ерли вердиш тушир пагьли-
вандиз вичин женгинин алакьунар 
къуьруь тахьун патал, са патахъай, 
а чIуру къастар герекни тир. Ихьтин 
шартIара камаллу агъсакъалрин 
чIалазни килиг тийизвай Шарвили 
гуя кьасухдай вичин ажалдихъ 
къекъвезвай хьиз аквазва. ГьакI 
язни тир жеди,  гьикI лагьайтIа, 
гьам  вичин ва гьам хайи халкь-
динни Ватандин вилик ада  буржи 
тамамарнаваз гьиссзавай.

«Дуьшуьш - им чIехи пачагь 
я» - лугьуда. Эгер и дуьшуьш 
хьаначиртIа, чи пагьливан уьмуьр-
дин маса дуьшуьшди чинеба вилив 
хуьзвай жеди. ЧIулав булутра кIватI 
жезвай энергия гужлу цIайлапанар 
ягъуналди секин жеривал, вич 
умун уьмуьр патал халкь тавунвай 
Шарвилидин кьадарсуз гужлу 
энергиядини къецел гадар хьун 
истемишзавай. 

(КьатI ама)

Алай вахтунда Дагъустан-
да як гьялдай тамам цик-
лдин кархана эцигунин 

рекьяй кIвалахар башламишнава. 
И кархана Къизилюрт районда 
жеда. И объект эцигун патал вини-
дихъ къейднавай райондин Куль-
зеб хуьре чилин пуд участок чара 
авунва. Абур «Дагмясо» ООО-
див арендада вуганва. Къейдин, 
«Дагмясо» ООО-дин тешкилатчи 
яз «Дагъустан вилик тухунин кор-
порация» АО экъечIзава.

Гележегда «Дагмясо» як гьял-
дай карханада са сменада куьлуь 
карчин 700 гьайван ва ири кар-
чин 50 гьайван тукIвадайвал я. 

Ина гьам рекъирнавай ва гьамни 
тIакьурнавай малдин ва гьерен 
як, колбасдин шейэр ва консер-
вияр, медицинадин мурадар па-
тал гьайванрин ратарин хаммал, 
хамар гьялун ва икI мад фикирдиз 
къачунва. 

Собрание 
депутатов сельского поселения «село Ялак»

                      16.09.2022 г.                   № 04 СД 4/1

1. Объявить конкурс на за-
мещение вакантной должности 
главы СП «село Ялак» в связи с 
принятым Собранием депутатов 
решением об отказе в избрании 
Главой сельского поселения кан-
дидата, представленного на рас-
смотрение Собрания депутатов 
конкурсной комиссией по резуль-
татам конкурса.

2. Назначить членов конкурс-
ной комиссии от Собрания депу-
татов СП «село Ялак»:

1) Азизова Альберта А., жи-
теля с.Ялак.

2) Джабраилова Гаджимагоме-
да Ш., депутата СП «село Ялак».

3) Урдуханова Давуда Р., ди-
ректора сельского Дома культуры.

3. Перечень документов, необ-
ходимых для участия в конкурсе: 
личное заявление, копия паспорта, 
копии документов, подтверждаю-
щие указанные в заявлении све-
дения об образовании, основном 
месте работы, о занимаемой долж-
ности, а также о том, что кандидат 
является депутатом, сведения о 
размере и об источниках доходов, о 
вкладах в банках, ценных бумагах, 

сведения о судимости, согласие на 
обработку персональных данных.

4. Срок приема документов с 
21.09.2022 г. по 10.10.2022 г., место 
приема документов сельский Дом 
культуры села Ялак, ежедневно с 
9 до 16 часов.

5. 21.10.2022 г. в 10 часов в 
администрации СП «село Ялак» 
будет проведен конкурс на долж-
ность главы СП «село Ялак».

6. С положением о порядке 
проведения конкурса по отбору 
кандидатур на должность главы 
СП можно ознакомиться с 9 до 16 
часов ежедневно в администрации 
СП «село Ялак».

7. Опубликовать информа-
цию об объявлении конкурса на 
замещение должности главы СП 
«село Ялак» в районной газете 
«Новый мир».

Председатель Собрания 
депутатов СП «село Ялак»                                                                                        
Р.С.АГАБЕКОВ

Секретарь               М.Д.ХИЗРИЕВ

Марина МУРСАЛОВА,
начальник отдела Кавказского
межрегионального управле-
ния Россельхознадзора, заслу-
женный работник сельского 
хозяйства РД

Кавказским межрегио-
нальным управлением 
Россельхознадзора на 

СВХ «Виадук» и железнодорож-
ной станции Дербент в августе 
2022 г. запрещен ввоз на тер-
риторию страны более 69 тонн 
растениеводческой продукции, 
прибывшей из Азербайджана 
и  Ирана. 

Кавказским межрегиональ-
ным управлением Россельхоз-
надзора в августе 2022 года про-
контролирован ввоз более 17135,0 
тонн свежих овощей и фруктов. 
В зону ответственности управ-
ления по месту доставки на СВХ 
«Виадук» и железнодорожной 
станции Дербент поступило из 
Азербайджана, Ирана, Грузии 
более -  3675,1 т овощей (тома-
ты, перец, салат, капуста, лук, 
чеснок и т.д.) и 13459,9 т фруктов 
(черешня, кизил, вишня, яблоки, 
груши, персики, нектарин, алыча, 
арбузы и т. д.).

Так госинспекторами Кавказ-
ского межрегионального управ-
ления Россельхознадзора не 
допущено к ввозу на территорию 
Российской Федерации 6 товар-
ных партий из Азербайджана и 
Ирана  растениеводческой про-
дукции, зараженной карантинны-
ми вредными объектами.

В числе запретной продукции 
оказались 1 товарная партия под-
карантинной продукции клубника 
свежая в количестве – 5,2 тонн, 1 
товарная партия персики свежие 
– 18,9 тонн из Азербайджана, 4  
товарные партии салата «Айс-
берг» в количестве – 45,3 тонн из 
Ирана. Общий объем продукции, 
не попавшей на российский ры-
нок, составил более 69,4 тонн.

Зараженная растениеводче-
ская продукция была обнаружена 
на  складе временного хранения 
ЮТТ СВХ «ВИАДУК». Продук-
ция следовала из Азербайджана и 
Ирана  в Российскую Федерацию. 
Основанием для задержания 
стало заключение Дагестанского 
филиала ФГБУ "ВНИИКР", кото-
рое подтвердило факт выявления 
карантинных вредных объектов 
- западного (калифорнийского) 
цветочного трипа  (Frankliniella 
occidentalis Perg.)  и персиковой 
плодожорки (Carposina niponensis 
Walsingham).

В отношении растениеводче-
ской продукции специалистами 
Управления принято решение о 
возврате в страны экспортеры.

ПОСТАНОВЛЕНИЕ

РЕСПУБЛИКА ДАГЕСТАН
АДМИНИСТРАЦИЯ МУНИЦИПАЛЬНОГО РАЙОНА

«АХТЫНСКИЙ РАЙОН»

                       09.09.2022 г.                   № 210

ОБ УТВЕРЖДЕНИИ АДМИНИСТРАТИВНЫХ РЕГЛА-
МЕНТОВ ПРЕДОСТАВЛЕНИЯ МУНИЦИПАЛЬНЫХ УСЛУГ

В соответствии с Федераль-
ным законом от 06.10.2003 г. № 
131-ФЗ «Об общих принципах 
организации местного самоуправ-
ления в Российской Федерации», 
на основании части 5 статьи 65, 
пункта 6 части 1, части 2 статьи 9, 
части 4.1 статьи 67 Федерального 
закона от 29.12.2012 г. № 273-ФЗ 
«Об образовании в Российской 
Федерации», администрация му-
ниципального района «Ахтынский 
район»

ПОСТАНОВЛЯЕТ:

1. Утвердить Администра-
тивный регламент по предостав-
лению муниципальной услуги 
«Выплата компенсации части 
родительской платы за присмотр и 
уход за детьми в муниципальных 
образовательных организациях, 
находящихся на территории муни-
ципального района «Ахтынский 
район», согласно приложению №1.

2. Утвердить  Административ-
ный  регламент  по  предоставле-
нию муниципальной услуги «По-
становка на учет и направление 
детей в муниципальные образова-
тельные организации, реализую-
щие образовательные программы 
дошкольного образования в му-
ниципальном районе «Ахтынский 
район», согласно приложению.

3. Разместить настоящее по-
становление на официальном 
сайте МР «Ахтынский район» и 
опубликовать в районной газете 
«Новый мир».

4. Настоящее постановление 
вступает в силу со дня его офици-
ального опубликования.

5. Контроль за исполнением 
настоящего постановления воз-
ложить на заместителя главы му-
ниципального района  «Ахтынский  
район»  В.А.Агасиева.

Глава МР «Ахтынский район» 
О.М.АБДУЛКЕРИМОВ

СССР-дилай СНГ-дал
ЖУРНАЛИСТДИН КЪЕЙДЕР

Куь аялдиз школа 
кIанзавачтIа…

ТЕРБИЯДИН МЕСЭЛАЙРАЙ

КичIевал ва къалабулух ака-
тун. Бязи вахтара аялри кIваливай 
къакъат авуникди къалабулухвал 
гьиссзава… Школадиз физвай 
сифте йикъара аял аниз рекье 
тунин тегьердал кьетIен гуьзчи-
вал тухвана кIанда. «Гьелелиг 
хъсан сят хьурай, тарсар куьтягь 
хьайила, за вун хутахда» гафа-
рин ван хьайи аялдин инанмиш-
вал мягькем жеда. Идаз акси 
яз «КичIе жемир, эгер герек 
хьайитIа, зун са 10 декьикьа-
дилай ви гуьгъуьниз къведа» 
гафари аял шаклувилик кутада.

Зи танишда заз ихьтин са дуь-
шуьшдикай суьгьбетна. Яслидиз 
ва аялрин бахчадиз садрани тефей 
адан руша вич школада къулайсуз-
даказ гьиссзавай. Ада диде ахъ-
айзавачир ва адавай вич гуьзетиз 
коридорда акъвазун тIалабзавай. 
Ахпа аялди вич азарлу хьанва 
лугьуз кIвале тунин патахъай ми-
нет ийиз эгечIна… Эгер муаллим 
кар чидай, аялрив дикъетлудаказ 
эгечIзавай кас туширтIа, и дуь-
шуьш квелди куьтягь жедайтIа, 
садазни чидачир. Адалай аял 
школадал ашукьариз алакьна. 
Алай вахтунда ам лап хъсандиз 
кIелзавай аялрин жергеда ава. 

Квевай аялдиз адак къалабу-
лух кутазвай гьаларай экъечIунин 
карда куьмек гуз жеда (доскадив 
акъвазна жаваб гун ва я гуьзчи-
валдай кIвалах). И мураддалди 
аялар кIвале амаз гьазурна кIанда. 
Еке тапшуругъар четинбур яз 
акун тавун патал абур тамамариз 
регьят куьлуьбуруз пай ая. «За-
вай вири жеда» лугьуз хьун патал 
аялдихъ вичихъ авай инанмишвал 
артухар ая.

Текдаказ амукьун. Бязи аял-
ри чпиз дустар четиндаказ жагъ-
урзава ва идакди школада чеб 
текбур яз гьиссзава. Эгер куь 
аял гьамиша текдаказ акъвазиз 
хьайитIа, вич машгьурди яз къалу-
рун патал вичив гвай «девлетар» 
масадбуруз пайзаватIа ва я клас-
сдихъ галаз санал тахьун патал 
вич азарлу яз къалуриз хьайитIа, 
квевай и кар кьатIуз жеда. Диде-
бубайривай аялдиз вичи гележег-
да са классда кIелдайбурухъ галаз 
танишаруналди дустар жагъуриз 
куьмек гуз жеда. Аялрин дустви-
лин тереф хуьх.

Бязи аялри чеб дикъетдин юкь-
ва амукь тийизвайвиляй школада 
теквал гьиссзава. И дуьшуьшда 
муаллимдивай куь аялди классдин 
серенжемра ва конкурсра иштира-
кун тIалаба. Адавай тамамариз че-
тинбур тушир са гьихьтин ятIани 
тапшуругъарни гуз жеда, герек 
аялди вичин хсуси метлеблувал 
гьисс ийин.

Хулиганар. Ахьтин дуьшуь-

шар ава хьи, аялдиз школадиз 
физ кичIе я, вучиз лагьайтIа ам 
вичелай чIехи ва къуватлу га-
дайри инжиклу ийизва. Ихьтин 
гьерекатриз аялдивай жаваб гун 
истемишуни бязи дуьшуьшра 
куьмекзавач. ГъвечIи яшда авай 
школьникри чпин четинвилери-
кай чарасуз яз муаллимдиз ахъай-
на кIанда. Юкьван школада аялар 
юлдашрихъ галаз санал хьана 
ва хулиганрин компанияр кIватI 
жезвай чкайривай кьил къакъудна 

кIанда. Аялдивай вичивай вични 
надинж аялрикай хуьз жеда. И 
мураддалди абуруз надинж аял-
рихъ галаз гьуьжетрикай кьил 
къакъудиз чира. Къуй куь аялдин 
парталар акьван къулайбур ва да-
мах гвайбур тахьурай. Школадиз 
фидайла адав багьа игрушкаяр 
ва школадиз талукь маса шейэр 
вугумир, гьикI лагьайтIа и карди 
адан таяр-туьшерин фикир жел-
бун мумкин я. 

Аялдин сагъламвилиз фикир 
це. Бязи вахтара аялдин четинви-
лер адан сагъламвилихъ, месэла, 
адан вилерин зайиф ишигъдихъ ва 
япариз хъсан ван тахьунихъ галаз 
алакъалу я. Муаллимри ва диде-
бубайри лагьайтIа, и кардал гьатта 
са шакни гъизвач. Ихьтин аялри 
а кар гьиссзава хьи, гьикьван 
чалишмиш хьайитIани, чпивай 
хъсандиз кIелиз жедач. И кар-
дикди абуруз школа къвердавай 
дакIан жезва. Зи танишдан аялди 
гьамиша хъсандиз кIелзавай ва ам 
сад лагьай партадихъ ацукьнавай. 
Амма вад лагьай классдиз акъа-
тайла ва математикадин муаллим 
дегиш хьайила, ада аялар цIийи 
жуьреда ацукьарна ва аял сифте 
сеферда яз эхиримжи партадихъ 
ацукьуниз мажбур хьана. Гьа и 
вахтунда адан вилерин ишигъни 
екедаказ агъуз аватна. Адавай 
доскадал кхьенвайди кIелиз жез-
вачир. Эхирни предметдиз авай 
адан итиж квахьна. Гьа икI, сифте 
«пудар», ахпани «кьведар» пайда 

хьана. Са сеферда муаллимди 
туьнбуьгь авун яз ам сад лагьай 
партадихъ ацукьарна. И йикъалай 
вири дегиш хьана. Аялди тарсарай 
анжах «вадар» къазанмишзавай. 

Вилерин ишигъдиз талукь 
месэлаяр мукьвал-мукьвал дуь-
шуьш жезва. Эгер аялди кIелзавай 
вахтунда са вил акалзаватIа, ам 
ктабдиз кьадарсуз агъуз хьа-
на килигзаватIа, адан вилери-
кай цIар квахьзаватIа, аялдин 
кьил элкъвезватIа, адан вилер 
квазватIа, диде-бубайри и кардал 
фикир желбун ва ам духтурдин 
патав тухун лазим я. Бязи тар-
сарай агакь тийизвай ученикриз 
муаллимди лугьузвай гафарин ван 
писдаказ къвезва. Эгер куьне и кар 
кьатIайтIа, аялдин япар духтурдиз 
къалура. 

Гзаф дуьшуьшра пис сагълам-
вал авай аялрик еке къалабулух 
акатзава. Абурувай чпиз ганвай 
тапшуругъар тамамариз жезвач. 
Муаллимрин туьгьметризни абу-
ру фикир гузвач. Ихьтин аялривай 
лап асант крарни рикIел хуьз 
жезвач: жуван телефондин нумра, 
алфавит ва я чпиз кIелай рассказ. 
Эгер аялдихъ ихьтин четинвилер 
аватIа, ам энгел тавуна медици-
надин рекьяй ахтармишна кIанда. 

Муаллимрихъ галаз арадал 
къвезвай месэлаяр. Сир туш 
хьи, аялдин ва муаллимдин арада 
авай рафтарвилерилай хейлин 
дуьшуьшра аял санлай къачурла 
школадив эгечIзавай тегьерни 
аслу я. Ингье гьавиляй муал-
лимдихъ галаз гьуьжетди аялдиз 
школа дакIанар авун мумкин я. 
Ада муаллим «гьахъсузди» ва 
«ажугълуди» я лугьуз гьамиша 
шикаятзаватIа, вуч ийин? Бязи 
вахтара и месэла гьялиз регьят 
я. Тарсарилай кьулухъ классдиз 
атана пудани санал суьгьбет ая. 
Маса дуьшуьшра мадни кьетIи 
серенжемар кьабулун герек я, ме-
сэла, аял маса классда ва я гьатта 
маса школада тун. Тарсар гунин 
сифтегьан девирда муаллимдин 
кесерлувал акьван кьакьандин я 
хьи, аялди адан патай гьахъсузвал 
коллектив дегиш авунилай залан-
диз кьабулзава.

РикIел хуьн лазим я хьи, аял-
риз диде-бубаяр муаллимдиз 
акси гьикI акъвазар ийидатIа 
чида. Гьавиляй, эгер куь аялди 
муаллимар вичив школада гьахъ-
суздаказ эгечIзавайдакай суьгьбет 
ийиз хьайитIа, адан вири гафар 
гьахълубур яз гьисабмир. Гьакъ-
икъат чирун патал школадиз фена 
муаллимдихъ, классдин руководи-
телдихъ ва я директордихъ галаз 
суьгьбет ая. Куь аялдиз вучиз 
школа кIанзавачтIа куьн гъавурда 
акьунмазди куьне, мумкин я, и 
месэла гьялунин рехъ жагъурда.    

Нариман ГЬАЖИЕВ, 
РФ-дин журналистрин 
Союздин член,
зегьметдин ветеран

(Эвел 36-нумрада)

ЯтIани «На безводье и рак 
рыба» лугьудайвал, арадал атан-
вай гьа и тешкилатди кIвалахна 
кIанзавай. Амма ам бегьемди 
тушир, чкIиз гьазур, аморфный-
ди (кьадай чка квачирди) хьана. 
Прибалтар абурун русофобия-
дин деринвал кьатIай Европади 
вичин Союздиз (ЕС) кьабул-
зава. Бине эцигайбурукай сад 
тиртIани, Украинади гьа сифте-
дилай СНГ-да иштирак авуникай, 
кIвалахдикай кьил къакъудиз 
эгечIна. Абуру тухузвай политика, 
идеология гьич амайбурухъ галаз 
кьадайди яз амукьнач – ина бан-
деровчийрини миллетчийри кьил 
хкажнавай, гьукум абурун гъиле 
гьатнавай.

Грузияни къелет чпинди 
тиртIани, 2008-йисан вакъиай-
рилай кьулухъ СНГ-дихъ галаз 
алакъайра амукьзавач. Гьа икI, и 
вад республика (пуд Прибалтар, 
Украина, Грузия) русофобия 
яракьда кьуна вири Европадин 
хордик экечIна, риторикадай (ра-
хунар) зегьер авахьиз, Россиядин 
аксина сад ва тупламиш хьана, 
адал чпин ажугъдин чиркер экъ-
ичиз эгечIна. Ихьтин шартIара 
Россиядиз къваларив ва мукьва-
рив гвайбурукай далда, куьмек, 
пад кьун герек тир. СНГ-дик къе 
9 уьлкве кума – кьвед Кавказда, 
вад Средний Азияда, Россия ва 
Белоруссия. Эгер дуьз алакъаяр 
туькIуьрна, фагьумлу политика 
тухвайтIа, имни гъвечIи къуват 
туш.

Ачух дяведа, адаз еке зиянар 
гайитIани, Россиядал садавайни 
тIем акъулдиз жедач. Адан кьи-
лел къвезвай дуьшуьшрин, адаз 
жезвай зиянрин чешме гьамиша 
Россиядин вичин къене ава, гьа-
дан вичин политикадин гъалатIар 
я. Уьлкведин къецепатан полити-
ка бегьерсузди, дипломатиядин 
кIвалах зайифди, дуьзен нетижай-
рал тегъизвайди хьанва. Ара-ара 
телевизоррай СНГ-дин лидерар 
санал кIватI жез, са гьихьтин 
ятIани ихтилатар ийиз, докумен-
тар туькIуьриз къалуриз жеда. 
Арадал вуч къвезватIа лугьун че-
тин я. Ихьтин кьериз-цIаруз кIватI 
хьунрин бегьерлувал екеди жедач, 
гьар терефдиз менфятлу нетижаяр 
анжах яракьда кьунвай политика-
ди, гьар йикъан кIвалахди, страте-
гический планри гъида.

Россияди СНГ-да гьич вичин 
лидервал малумарзавач, ахьтин 
ролдихъ ам галтугни ийиз ак-
вазвач. Еке гъалатI я «Чун дуст 
уьлквейрин къенепатан крариз 
садрани къаришма жедач» лагьан-
вай Россиядин дипломатиядин 
лозунг ягъалмишди я. Суверени-
тетдиз къаришма жемир, анжах 
жуван политика, жуван таъсирлу-
вал, итижар гьамиша рикIел хьана 
кIанда. Эгер гьа сифтедилай Рос-
сияди Украинадихъ галаз дерин ва 
акьуллу алакъаяр тешкилна сифте 
президент Л.Кравчукан рахунрин, 
амалрин вилик пад кьунайтIа, гуь-
гъуьнин президент Л.Кучмадин 
риторикадиз дуьз къимет гана, 
гуьгъуьнлай 280 дав агакьна 
пассажирар авай Россиядин само-
лет яна гадарайла адаз лайихлу 
векъи къимет гана ам жавабдар-
вилиз чIугунайтIа, гуьгъуьнлай 
В.Ющенкодин бандеровчийринни 
миллетчивилин итижар хуьзвай 
политикадиз тIвар кьуна къимет 
гана вилик пад кьунайтIа, къе 

Украинада авай гьалар тахьун 
мумкин тир.

Кьушунар гваз финикай ра-
хазвач, Россиядиз майилвал авай 
къенепатан къуватар фашистрин 
лукIвиле татуна ишлемишнайтIа, 
хъсан нетижаяр арадал къведай. 
Киевда ацукьнавай Россиядин 
посольство квел машгъул тиртIа 
гьич лугьуз жезвач. США-дин 
посольство квел машгъул ятIа 
аквазвачирни? Абуру чуьнуьхни 
ийизвачир! Ваъ, Россиядин ди-
пломатия секин я, къенепатан 
крариз къаришма тахьунал кIевиз 
акъвазнава, гьа политика ачухдиз 
ваз аксиди ва душманвал къа-
лурзавайди ятIани. Ингье, гила 
емишар кIватI хъия.

Гьеле им эхир туш. Йисан сиф-
те кьилера хьайи Къазахстандин 
вакъиайрини гзаф фикирар, суа-
лар арадал гъизва. Мад гьинай пад 
акъатдатIа лугьуз хиялар къвезва. 
Ибур Россиядал къецепатан душ-
манри ачухдиз авунвай гьужумар 
я, чебни, гьисаба, лап кIвале – 
Россияда хьанвайбур яз кьабулиз 
жезва. Уьлкведин хатасузвал лап 
чIуру сергьятрал гъанва. Рос-
сия Западдин къати гьужумдик 
кватIани, ам тек амач. Украинадин 
вакъиайрихъ галаз алакъалу яз 
Россиядин пад кьун Западный 
полушарияда авай Венесуэлади, 
Кубади, Никарагуади, Бразилия-
ди, Аргентинади, Мексикади ва 
масабуруни малумарнава. Китай-
дихъни вичин ачух позиция ава. 
СНГ-да активныйвал авачтIани, 
кисна ацукьнавач. 

Белоруссия гьич, ам вични 
сад хьана пехъивилиз кьил яна-
вай Европадин гьужумдик ква. 
Яваш-яваш ванер Къазахстандай, 
Киргизиядайни къвезва. Содру-
жестводин уьлквейрин лидеррик 
са артух тахсирни кутаз жезвач. 
Тежедай кар кIан хьун дуьз туш. 
Гзаф дуьшуьшра гьабурни чпин 
политический крара гьакъикъ-
атди сергьятламишзава, между-
народный сообществодин вилик 
гьабурухъни мажбурнамаяр ава. 
Амма асул месэлайра (уьлквейрин 
хатасузвал) компромиссар (рази 
хьунар) виже къведач.

Авахьзавай ци хъуьтуьл накь-
вадал эцигнавай цлан пун фад 
къакъудна ам ацукьарда. Кьиле 
авайбур, чуьнуьхарна девлетлу 
хьанвайбур ва маса русофобар 
гьич, саки вири виликан ре-
спубликайрикай хъхьанвай уь-
лквейрин кенчи кесиб халкьди 
СССР-дин вахтар вилерал нагъв 
алаз рикIел хкизва, ам чкIунал 
пашманвалзава. Хейлинбуру къе 
хиве кьазвайвал, чпин уьлквейри 
суверенитетар (аслу туширвал) 
малумарайла чеб рази ва шад 
тир лугьузва. Анжах лап фад чеб 
гъалатI тирдан гъавурда акьунва. 
Гьа са вахтунда Россиядин чпиз 
далу гунал, куьмек тавунал, аква-
акваз чеб масадбурун ихтиярда, 
аслувиле, таъсирдик кутунал 
тажубвалзава. Абуру Россия-
дин патай инвестицияр, бизнес-
дин куьмек, иштиракчивал чпиз 
хийир крарани малум туширди 
кьатIанва. 

Вахтуни гзаф крар дегишарда. 
Авай гьалара уьлквеяр сад садаз 
мукьва хьунилай, яргъа ва сад 
садакай чара жезвай лишанар гзаф 
я. Азербайжанда США-дин, Туьр-
киядин, Россиядиз душмандиз 
хьиз килигзавай Европадин бязи 
уьлквейрин бизнес сихдиз гьахь-
нава. Ида Россия кIан хьунин 
гьиссер, иллаки гьа Россия вич а 
патал акъвазна са карни тавурла, 
гужлу ва артухардач.

(КьатI ама)

М.НАРИМАНОВ, журналист- педагог, РД-дин культурадин 
лайихлу работник

– Зи рушаз сакIани школадиз физ кIанзавач. Им анжах 
сад лагьай класс я эхир, гележегда гьикI жеда? – вичин дер-
дийрикай суьгьбетна заз са танишда. – И кардин вилик пад 
гьикI кьадатIа, заз чидач… Гьакъикъатдани, гзаф аялар шко-
ладиз ашкъи авачиз физва. Эгер аялдихъ гуьгьуьлар авачтIа, 
ам адетдиндалай фад галатзаватIа, школадикай кагьулдаказ 
рахазватIа, диде-бубайри и кардиз фикир гун лазим я. Аялриз 
школадиз физ кIан тахьунихъ са жерге себебар ава. Агъадихъ 
галай меслятар кьилиз акъудуни квез и месэла алудиз куьмекда.

Концерт ганаСПОРТ

Приглашаем 
на работу

Ахцегьа  – футболдин школа

ПОСТАНОВЛЕНИЕ

Внимание, вакансия!

Объявление!

В редакцию МБУ Ахтынской 
районной газеты «ЦIийи дуьнья» 
(Новый мир) требуется корре-
спондент.

Если вы ответственный, энер-
гичный, коммуникабельный че-
ловек с высшим образованием 
и знанием родного языка, то, 

возможно, это ваш шанс про-
явить себя и найти интересную 
творческую работу в дружном 
коллективе на благо родного края.

По всем интересующим во-
просам обращаться по телефону: 
8 988 654 59 49. 

Продается земельный уча-
сток площадью 1500 квадрат-
ных метров в районе участка 
«Кал». Отличное место для 

строительства жилого дома  и 
ведения подсобного хозяйства: 
есть вода, дорога, «зеленка», 
доступ к электричеству и при-
родному газу. Цена договорная, 
обращаться по телефону: 8-988-
654-59-49.

ТIебиат хуьнин 
мураддалди

Дашдемир ШЕРИФАЛИЕВ

Футбол – им виридалайни машгьур ва халкьди виридалайни 
гзаф итиж ийизвай командадин спортдин жуьре я. Эхиримжи 
вахтунда Ахцегьа девирдин истемишунрив кьур футболдин 
чIехи майдан ва хуьрера школайрин базайрин бинедаллаз 
гъвечIи футболдин хъсан майданар кардик акатуникди район-
да футболдиз итиж ийизвай аялрин кьадар хейлин артух я. И 
кар кьатIуналди, «Ахцегь район» муниципалитетдин кьил Ос-
ман Абдулкеримован къарардалди 2022-йисан 1-сентябрдилай 
районда «Ахцагь» стадиондин бинедал футбодин махсус школа 
ахъайнава. Дагъустанда сифте яз тешкилнавай, вични район-
дин бюджетдай финансламишзавай спортдин кьетIен школа 
районэгьлийри пара хушдиз кьабулнава. Диде-бубайри чпин 
аялар куьчедин таъсирдикай хкатун ва муаллимрин гуьзчи-
вилик квай сагъламбур хьун патал разивилелди аник кутазва.  

Ина парталар дегишардай 
кIвал, чIимел ва я ме-
кьи вахтунда футболдин 

теориядай  чирвилер къачудай 
махсус класс ва герек маса чкаяр 
ава, чарасуз тир душдин гьамам 
туькIуьрна бегьемарзава. Жегьил 
футболистар акъажунриз тухун 
патал 18-20 чкадин автобусдин 
игьтияж ава. Футболдин школадиз 
спонсорвилин куьмекар гун ва ам 
руьгьдин жигьетдай хуьн хушу-
налди чи баркаллу ватанэгьли, 
машгьур футболист Мегьамед 
Алишева вичин хивез къачунва. 

Директорвилин везифаяр «Ах-
цагь» командадин кьилин тренер 
Камил Гьажиевал  тапашурмиш-
нава. Алай вахтунда директор ва 
адан куьмекчи Гьажимурад Пар-

пачев тешкиллувилин кIвалахрал, 
кьилди къачуртIа, алава образо-
ванидин цIийи школадиз аялар 
желбунал, чпиз махсус образова-
ние авай муаллимар – тренерар 
кьабулунал ва спортдин дестеяр 
тешкилунал машгъул я. Школада 
вири 8 тренер ва 18 десте, яни 
футболдин талукь тир хъсан 
майдан авай гьар са хуьре 2 десте 
жеда. Девирдин истемишун-
рив кьур хъсан майданар анжах 
кьакьан дагъларин шартIарин 
Гутумар, Хинер, Фияр, Чепер ва 
Ялахър квачиз амай вири хуьрера 

ава. Тарифлу 8 майдандикай кьуд 
(Ахцегьрин 1-нумрадин школада, 
Къурукалал ва кьвед Луткуна) 
гъилевай йисуз ачухнава. Алай 
вахтунда райондин руководство-

дин тапшуругъдалди футболдин 
вири дестеяр талукь тир спор-
тинвентардалди таъминарзава. 
Районда футболдин школа кардик 
хьуни, гьелбетда, чкайрал фут-
болдин майданар лазим тирвал 
хуьниз ва ишлемишуниз таъсирда. 

– Футболдин спортшкола кар-
дик акатуникди районда спорт-
дин и жуьре йигин камаралди 
вилик фидайдал, иллаки же-
гьилрихъ футболдай агалкьунар 
жеридал шак алач. Исятда чна 
туькIуьрзавай махсус програм-
мадай аялриз футбол къугъваз 
чирунилай алава, кьетIен дикъет 
абур спортдин, чандин сагъ-
ламвилин ва ватанпересвилин 
тербиядин  месэлайрайни ачух ва 
дирибашбур хьуниз гузва. Трени-
ровкайра – тарсара аялри чпи-чеб 
тухунал, абурун хатасузвал таъ-
минарунал кьетIен гуьзчивалзава.  
КIвалахдив эгечIай саки кьве 
гьафтедин мудатда чна, школайра 
къекъвез ва аялрин муаллимрихъ-
ни диде-бубайрихъ галаз рахаз, 
агъзурав агакьна аялрикай 200 аял 
хкяна кьабулнава, школада вири 
260-280 аял жеда. Тарсар 1-ок-
тябрдилай тамамвилелди чпин 
къуватда гьатда. 25-сентябрдилай 
чна районда аялрин футболдин 
лига тешкилна кIвалахзава. Адан 
сифте турнир – школьникрин чем-
пионат 30-сентябрдиз тешкилда, 
– суьгьбетна чаз спортшколадин 
директор Камил Гьажиева.

РЕСПУБЛИКА ДАГЕСТАН
АДМИНИСТРАЦИЯ МУНИЦИПАЛЬНОГО РАЙОНА

«АХТЫНСКИЙ РАЙОН»

            31.08.2022 г.                 с.Ахты                 № 204

О внесении изменений в постановление администрации МР 
«Ахтынский район» от 29.12.2021 № 283 «О создании 

муниципального бюджетного учреждения дополнительного 
образования «Детско-юношеская спортивная школа «Ахцах»»

В соответствии со статьей 
43 Федерального закона от 
06.10.2003г. №131-ФЗ «Об общих 
принципах организации местного 
самоуправления в Российской 
Федерации» постановляю:

1. Дополнить пунктом 1.1 сле-
дующего содержания:

«Учреждение обязано при-
ступить к осуществлению своей 
деятельности с 01 сентября 2022 
года».

2. Опубликовать настоящее 
постановление в районной газете 

«Новый мир» и разместить на 
официальном сайте администра-
ции МР «Ахтынский район».

3. Контроль за исполнени-
ем настоящего постановления 
возложить на заместителя гла-
вы МР «Ахтынский район» 
В.А.Агасиева. 

4. Настоящее постановление 
вступает в силу со дня его опу-
бликования.

Глава МР «Ахтынский 
район»                         О.М.АБДУЛКЕРИМОВ

В целях реализации меропри-
ятий, связанных с трудоустрой-
ством безработных и незанятых 
граждан за пределами Республи-
ки Дагестан, ГКУ РД «ЦЗН в МО 
«Ахтынский район» информирует 
о возможности трудоустройства 
в Чукотский автономный округ, 
Пензенскую область и в Респу-
блику Марий Эл по таким про-
фессиям как: агроном, биолог, 
бухгалтер, ветеринарный врач, 
фельдшер, зоотехники, камен-
щики, медицинская сестра, ох-
ранник, плотник, повар, инженер-
программист, ведущий специ-
алист, корреспондент, менеджер, 
провизор, повара, командир воз-
душного судна и т.д. Заработная 
плата от 15279 - 132066 рублей.

По всем вопросам трудоу-
стройства обращаться в Центр 
занятости населения района. Наш 
адрес: с.Ахты, ул.А.Байрамова 
4, телефон: 55-65-17.

Дагъустандин стха халкьарин садвилин Йикъан серен-
жемрин сергьятраваз райондин культурадин, жегьилрин 
политикадин ва туризмдин рекьяй Управленидин (МКУ 

«УКСМПиТ») гьевескар артистрин коллективди Хуьруьгрин хуь-
руьн культурадин КIвалин залда ватанпересвилин тематикадин 
программадикай ибарат чIехи концерт тешкилна. Концертдиз хуь-
руьнэгьлийрилай гъейри, паталай атанвай туристарни килигна. 
«Халкьдин итижлу адетар, парталар, манияр, кьуьлер – са чIалал 
вичяй лезги халкьдин девлетлу культура аквазвай концерт чи 
рикIел яргъалди аламукьдай лишанлуди хьана», – разивилелди 
къейдзавай мугьманри.

14-16-сентябрдин йикъара чи халкьарин садвилин Йикъаз 
талукь мярекатар райондин школайринни библиотекайрин ва 
бязи идарайрин коллективрани хьана.

Алимри Самурдин милли 
паркуна «Шалбуздагъ» 
кьакьан дагълух кластер-

дин чилерал Дагъустандин чIурун 
цIегьрен популяция авай гьал 
чирунин рекьяй кIвалахар куьтя-
гьарнава. Алимрихъ галаз санал и 
гьайванрин гьахъ-гьисаб тухунин 
кIвалахдал гьакI милли паркдин 
инспекторарни желбнавай. Гуьз-
чивилин кIвалах тешкилун патал 
абуру биноклийрикай, фотокаме-
райрикай ва квадрокоптеррикайни 
менфят къачуна. Чпин кIвалахдин 
вахтунда пешекарри Усугъчай, 
Мазачай, Зуранчай ва Фийчай 
вацIарин дереяр ахтармишна. И 
участокра абуру вири саналди 
агъзуралай гзаф дагъустандин 
чIурун цIегьер гьисабдиз къачуна. 

ЧIурун цIегьерихъ галаз санал 
гьакI север, сикIер ва жанавурар-
ни гьисабзавай. Чпи кIватIнавай 
делилриз анализ гайидалай кьу-

лухъ пешекарри винидихъ къейд-
навай вири жуьре гьайванрин 
популяцияр авай гьалдиз талукь 
къимет гуда. 

Къейдин, «Самурский» мил-
ли парк РФ-дин Гьукуматдин 
Къарардалди Ахцегь, Дербент, 
Докъузпара ва Мегьарамдхуьруьн 
районрин чилерал 2019-йисан 
25-декабрдиз тешкилна. Парку-
нин мулкарик кьве кластер акат-
зава: «Дельта Самура» ва кьакьан 
дагълух «Шалбуздагъ». Милли 
паркдин умуми майданри 48 273 
гектар тешкилзава.  

Кьакьан дагълух «Шалбуз-
дагъ» кластер Кавказдин Кьилин 
кьаскьандин Кеферпатан чиник 
ква. Къурушрин хуьруьн мукь-
варив инсанриз гьатта Индиядин 
дикобраз гьайванни кваз акур 
дуьшуьшар ава. Ам, мумкин я, 
иниз Закавказьедай къвезвайди я.    


